
鄴中歌

作者：鍾惺　明

本作品收錄於《鍾惺集》

城則鄴城水漳水，定有異人從此起。

雄謀韻事與文心，君臣兄弟而父子。

英雄未有俗胸中，出沒豈隨人眼底！

功首罪魁非兩人，遺臭流芳本一身。

文章有神霸有氣，豈能苟爾化為塵？

橫流築臺拒太行，氣與理勢相低昂。

安有斯人不作逆，小不為霸大不王？

霸王降作兒女鳴，無可奈何中不平。

向帳明知非有益，分香未可謂無情。

嗚呼！

古人作事無巨細，寂寞豪華皆有意。

鄴中歌

書生輕議塚中人，塚中笑爾書生氣。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

